





Behatokiak eta UENIAk sinatutako hitzarmena
Arbizun gauzatzeko proposamena

UEMAren eta Behatokiaren arteko
elkarlana finkatzen duen hitzarmena
maiatzean sinatu zuten. Horren
ondotik etorri da hitzarmen hori
UEMAKko kide diren herrietan gauza-
tzeko proposamena. Eta Arbizu
UEMAKko kide denez, bertan ere gau-
zatuko da egitasmo hori.

Hitzarmenaren helburu nagusia da
udalerri euskaldunetako euskal hiz-
tunen hizkuntza eskubideen defentsa
eraginkorra egitea. Horrek hiru ildo-
tan izango du eragina. Batetik, kon-
tzientziazio edo sentsibilizazioan.
Euskaldun orok jakin behar du hiz-
kuntza baten jabe izate hutsagatik
hizkuntza eskubide batzuk dituela,
eta, horiek ez urratzeko edo urraketak
konponbidean jartzeko bidea eskai-
niko zaiola. Bestetik, kexak jartzea
bultzatzea. Hizkuntz eskubideen
urraketez kontziente izan eta kexarik
jartzen ez duena ez da existitzen neu-
rri handi batean. Horregatik, halako
kexak jaso eta erregistratzeko ahale-
gina egin behar du udalak. Eta, azke-
nik, konponbideak ematea. Kexak
jartze hutsak erre egin dezake herrita-
rra, baldin eta ikusten badu kexak ez
direla inora iristen edo egoerak bere
horretan jarraitzen duela. Batzuetan
ez da posible izango konponbidea
ematea, baina herritarrak Behatokiak
eta UEMAKk egindako gestioen berri
izango du eta hortik ondorioak atera
etajarrera bat hartu beharko du.

Hizkuntza eskubideak

Hizkuntza eskubideen definizioa
egitea erraza da, baina definizio
hutsak ez du inolako baliorik, hizkun-
tza eskubideak bermatzeko inolako
mekanismorik ez badago. Hain zuzen
ere, gabezia hori betetzera dator egi-
tasmo hau. Izan ere, egitasmoaren
helburu nagusia hauxe da: hizkuntz
eskubideen urraketak jasotzeko eta
konponbidean jartzeko mekanismo

eraginkorra abian jartzea Arbizun.
Hizkuntza eskubideez ari garene-

an, argi eduki behar da hizkuntza

eskubideak ideia hauekin lotuta dau-
dela:

1. Hizkuntza eskubideak giza eskubi-
deekin lotuta daude. Askotan, hiz-
kuntz eskubideen urraketak beste
eskubide batzuen urraketa dakar:
lurraldearen berezko hizkuntza
erabiltzeko eskubidea, defentsa
eskubidea...

2.Hizkuntza eskubideak ez dira
asmakeria edo aldarrikapen zehaz-
tugabea. Nazioarteko 27 itun edo
deklaraziotan eta bestelako ehunka
legetan ageri dira.

3.Hego Euskal Herrian euskararen
erabilera arautzen duten oinarrizko
legeek ere hizkuntza eskubideak
aipatzen dituzte. (Nafarroako Foru
Erkidegoan 18/1986 Foru Legean,
Abenduaren 15ekoan, Euskarari
buruzkoan (4. artikuluan): “Inda-
rrean dagoen legeriaren arabera,
eta Foru Lege honetan ezartzen
diren hizkuntz eskubideetan babes-
tuak izateko, herritarrak Epaile eta

Auzitegietara zuzen daitezke”.

Nolanahi ere, hasieran esan bezala,
aitorpen hutsak ez du ezertarako
balio eskubideak bermatzeko meka-
nismorik jarri ezean, eta gaur egun
hizkuntza eskubideen urraketak egu-
neroko ogia dira. Behatokiaren urtez
urteko txostenetan argi geratzen da
hizkuntza eskubideen urraketak Eus-
kal Herriko eremu juridiko-politiko
guztietan gertatzen direla, bai arlo
publikoetan, bai pribatuetan.

Hizkuntz Eskubideen Beha-
tokiaren ibilbidea

Hizkuntz Eskubideen Behatokiak
eskubideen egoerari buruzko diagno-
siak argitaratu izan ditu sorreratik.
Azterketa horiek bi helburu bete nahi
izan dituzte: euskal hizkuntz komu-
nitateari haren egoera erreala haute-
mateko adierazleak eskaintzea cta
erakundeei haien jarduera hobetze-
ko laguntza eskaintzea.

Hartara, Behatokiak bi txosten
mota argitaratzen ditu: urteko txos-
tena eta txosten berezitu edo mono-
grafikoak.

aurtenao kultur

OTSAILA
yotiek

LARUNBATA: Herria mozorro-
tzen da. Kuadrila bakoitzak bere
karroza egiten du eta kalean-gora
kalean-behera herri osoari buelta
ematen diogu. Gero plazan aate ego-
ten da eta frontoian bazkari herri-
koia. Gauean musika eta parranda.

ASTEARTEA: Trikitilariekin goi-
zean haurrekin kalejira egiten da.
Arratsaldean txokolatada etajolasak
haurrentzat.

Gauean Aittuna eta Amifa erre-
tzen dira. Loriaren etxetik Postifie-
neraifio erremala luzatu eta lepotik
zintzilik Aittun Haundiya eta Amifi
txikiya jartzen dira, ondoren su ema-
teko. Aurtengo anekdota: herria
argirik gabe gelditu zen, 0so apropo-
sa horrelako gau baterako.

NMARTXOA
/Unaitz eguna

Aitzurrak hartu eta San Juan
aurreko zelaian zuhaitzak landatu
ziren. Guztira 40 lizar landatu ziren.
Dagoeneko izenak eta guzti ageri
dira zuhaitz bakoitzean eta hauek
ondo itsatsi direla ematen du.

Emakumeen
eguna

Martxoaren 8an emakumeen egu-
na ospatu zen. Hauteskunde eguna-
ren bezpera zela ta ez zela, kontzen-
trazioa debekatu ziguten (Nafarro-
an gaude, ez ahaztu). Plazan aate
egin zen, txistorra eta gazta banatu
ziren, eta gauean afaria elkartean.

MAIATZA

Bizikleta martxa Arbizuko der-
mioak ezagutzera, Axun Berastegi-
rekin. Mendi martxa ere egin
genuen, Trosketa eta borda guztieta-
ra. Ekitaldi sorta osatzeko, abizenei
buruzko hitzaldia, Mikel Belaskok
emana, 0s0-0s0 interesgarria. Eta bi
hitzaldi, diapositibekin lagunduak:
Katrinena, Ekuadorri buruz, eta
Angelinesena, Indiari buruz. Bertso
afaria ere egin genuen, Alda biden,
ohi bezala, Andoni Egana eta Jon
Maiarekin. Giro ona, baina aurreko
egunectan hotz samarra, jendea ez
zegoen aurreko urteetan bezain
gogotsu, sobrare.

A! Eta ahaztu gabe Marda eta
Palestinari buruz Jonek eman zigun
hitzaldia... bikaina!




a0enda

FRAINA
Sanjuanak

Kartellehiaketa egin da aurten ere.
Irabazlea Kristina izan zen.

Balkoi lehiaketa, estrainekoz. Ira-
bazleak: Arrautseko etxeak, Susanan
itxa (Kapitxekua), Zabalzantxa eta
T'xulokoitxa.

ABUZTUA

Sandindeiko
erromeeya

Trikitilariekin Sandindeira joaten
da. Han bazkaldu eta gero herrira
bueltatzen da. Aurten fanfarre bate-
kin giro oso polita sortu zen. Gauean
plazan musika eta juerga.

ALAROA

UEMAren eskutik antzerkia eta
kontu kontalaria etorri ziren herrira.

ABENDUA
Olentzero

Gabon gauean Olentzeroren etorre-
ra berotzeko, gaztainak erre geni-
tuen plazan. Herriari ere buelta
eman genion kantu-kantari, ondo-
ren elkartean gure opariak jasotzeko.

FUzgarrak
ota talerrak

Kiroldegian haurrentzat puzga-
rriak egonen dira.

Arbizuko Udala

Arbizuko duatloia

Aurtengo edizioan 190 kirolarik parte hartu dute.
Hona hemen Sakanako parte-hartzaileak:

Alberto Martinez Rodriguez Beltxa-Altsasu

Mikel Lakuntza Arretxe- Arhizu

Juantxo Azurmendi Zelaya-Alisasu

Francisco Javier Gomez Ferndndez-Altsasu
(Nafarroako heterano txapelduna)

Iraitz Gofii Diaz-Arbizu

Javier Borrega Perianez-Altsasu

Felix Benjumea Motino-Altsasu

Isidro Asurabarrena-Altsasu

Mikel Berdud-Altsasu

Jokin Lazkoz-Etxarri-Aranatz

Befiat Katarain-Lakuntza

Juan Luis Maiza-EtxarriAranatz

Peio Vergara-Alisasu

Igor Flores-Urdiain

BESTE PARTE HARTZAILE BATZUK:

Ifiigo Unanue eta Joseha Ortega (Hawaiko Iromana eta bes-
te asko, 10-12 guztira bakoitzak)

Beteranoak: Jose Mugika eta Javier Gutierrez (urte asko
daramate Arhizura etorizen)




elkartasunaz harresia eraitsi

Mundu osoan protestak egin dira
azaroan Zisjordanian eraiki den
Harresiaren aurka. Komunikabide-
ek guregana ekartzen duten infor-
mazioak argi uzten du Gazan sionis-
tek egiten dituzten sarraskiak: setioa,
ur hornidura etetea, ospitaleak sen-
dagairik gabe uztea... Hala ere, Zis-
jordanian ere egoera ez da askoz
hobea. Israclek checkpoint edo kon-
trol ugari ezarri ditu palestinarrei
hiri batetik bestera joateko eskubi-
dea urratuz, 11.000 preso politiko
daude sakabanaketa pairatzen dute-
nak eta milaka errefuxiatu daude
eremu berezietan, bai Zisjordanian
bertan, bai herbestean.

Horrekin batera, harresiaren erai-

kuntza pairatu behar izan dute.
Harresiarekin Israelek palestinarrak
ghettoetan itxi eta beren ekonomia
ito nahi du. Nekazariek ezin dute
beren lurretara joan olibondoak
zaintzeko. Soldadu sionisten gogoa-
ren pean daude. Soldaduek nahi
badute atea irekiko diete. Ez badute
nahi, olibondoak zaindu gabe gera-
tuko dira. Nekazariak erresistentzia-
rekin harremana badu (preso ohia
bada edo familiako norbait espetxe-
an egon bada) olibondoetara joatea
ezinezkoa bilakatzen da. Horrez
gain, ur putzuak bereganatu dituzte
harresiaren ibilbidea aprobetxatuz.
Horietako kolonia bat (Ariel, Zis-
jordaniako handiena) pairatu behar

dute Mardako biztanleek. Arbizure-
kin senidetutako herriko biztanleek
kolono sionistek egiten dituzten ur
lapurretak pairatu behar dituzte,
beren lurrak lantzeko oztopoak
dituzte eta armadaren bisitak jasaten
dituzte maiz.

Horregatik, gure anai-arreba
palestinarrekin bat egiten du Arbi-
zuko Udalak eta, Palestinako askata-
suna lortzeko bidean, Israeli boikota
egiteko deia berresten du. Hori baita
Palestinatik munduko beste herriei
eskatu diguten elkartasuna adieraz-
teko modua, palestinarrek pairatzen
dituzten bazterkeria eta zapalkuntza
ezabatzeko tresnarik eraginkorrena,
alegia.

L Biziarteko zigorrik ez! Heriotza zigorrik ez!

Espainiar eta frantziar espetxeetan
sakabanatuak dauden 750 preso poli-
tikoak benetan egoera kezkagarrian
daude gaur egun, espresuki beraien
aurka mantentzen den espetxe politika
krudelaren ondorioz.

Giza eskubideen ukazioa eguneroko
ogia da espetxeetan. Preso politikoak
pertsona bezala suntsitu nahi dituen
politikarekin jarraitzen dute bi gober-
nuek, presoak bakartuz, komunika-
zioa zailduz, oinarrizko eskubideak
zangopilatuz. Azken urteetan euskal
preso politikoei begira hartzen ari
diren neurriek ere berdina erakusten
dute, biziarteko espetxe zigorra eta
gaixo larriei ezarritako heriotza zigo-
rraizanik bere espresiorik gordinenak.
Nola ulertu bestela minbiziak jota
dauden presoak espetxean manten-
tzea? Nola ulertu bestela 20 urteko
espetxe zigorra betea duen presoari
bere kondena beste 10 urtez luzatzea?
Helburu argiak dituzte euskal preso

politikoen aurka hartzen ari diren sal-
buespeneko neurriek.

Baina neurri hauek ez daude soilik
espetxeetara begira martxan jarriak.
Presoarekin batera bere senide eta
lagunak daude zigortuak, astero mila-
ka kilometro egitera behartuak. 40
minutuko bisita bat egiteko orduak eta
orduak errepidean pasatu beharrak
agerian uzten du sakabanaketa politi-
karen krudelkeriaren neurria. Sakaba-
naketak presoen senideei ondorio eko-
nomiko eta fisiko nabarmenak eragi-
ten dizkie, kilometro guzti hauek
egiteak suposatzen duen arriskuaz
gain. Ondorio larriena heriotza da,
errepidean bizitza utzi dute 16 senide-
ek erakusten duten bezala.

Adibide gehiago aipa genitzake, beti
ondorio berdinera iristeko: Euskal
preso politikoek eguneroko jazarpena
bizi dute giltzapean.

Egoera honen arduradun zuzenak
diren espainiar eta frantziar gobernuei

ondorengo eskaria luzatzen diegu:

-Gaixotasun larriak dituzten euskal
preso politikoak berehala askatu
ditzatela.

- Biziarteko zigorra ezartzeko neu-
rriak bertan behera utzi ditzatela:
Kondena betea duten presoak
kaleratuz eta kalean daude preso
ohiak bakean utziz.

- Euskal presoak euskal herriratuak
izan daitezela, sakabanaketa eta
bakartze politikarekin amaituz.
Beste dei bat luzatu nahi diogu

euskal jendarteari. Herritarren inpli-
kazioarekin eta lanarekin soilik lor-
tuko dugu helburu hauetara iristea.
Lan asko egin da urte hauetan guz-
tietan, baina egoerak larria izaten
jarraitzen du eta asko dugu oraindik
egiteko. Bide honetan euskal preso
politikoen eskubideen alde urtarrila-
ren 3an Bilbon burutuko den nazio
manifestazioan parte hartzeko deia
luzatzen dugu hemendik.



Errota zenak 11 gelako hotela eta jatetxea hartzen ditu egun

Olatzea landa hotela, zabalik

Arbizuko Udalak turismoaren eta
industriaren aldeko apustua egin du.
Turismoaren aldeko apustuaren
emaitza nabariena, Olatzea landa-
hotela da, Arbizuko Udalak sustatu
duen ostalaritza azpiegitura.

Ia bi urteko lanen ondoren dagoe-
neko martxan da Olatzea landa-
hotela. Arbizuko Udalari bi milioi
euro baino gehiagoko inbertsioa

eskatu dio egitasmoa aurrera atera-
tzeak. Zati handiena udalak berak
ordainduko du. Nafarroako Gober-
nuak, bestalde, 925.337 euroko
ekarpena egin du: 802.000 euro
eraikina zaharberritzeko eta, gai-
nontzekoa, errota zenaren elemen-
tuak berreskuratu eta haien berri
ematen duten elementu didaktikoak
jartzeko.

Hotela

Harrera gela, bezeroendako
egongela ederra, guztiz ekipatuta-

_' ko sukaldea, kafetegia eta bi janto-
" ki ditu landa hotelak. Goiko janto-
: kia txikiagoa da, 40 tokikoa, eta

sotoan dagoena, berriz, 60 toki-

koa. Sotoko jangelatik errotaren fun-
tzionamendua ikusteko aukera dago.

Horretaz gain, 11 gela dauzka,
bakoitza bere komunarekin, miniba-
rrarekin eta lan egiteko gunearekin.
Horietako bi suiteak dira eta hidro-
masaje-bainuontzia dute. Beste bi
gela familiarrak dira, ohe gehigarri
edo ohe-sofarekin. Beste gela bat
gabeziak dituzten pertsonendako
egokitua dago, eta gainontzekoek
elkartuta dauden bi ohe dauzkate.
Geletaz gain, apartamentu txiki bat
dago. Guztira, beraz, 30 pertsonen-
dako tokia eskaintzen du Olatzea
landa-hotelak. Dekorazioaz Ana
Galbete arduratu da.

Hiru izar ditu hotel berriak eta
Askalats udal elkarteak kudeatzen
du. Hotelean dagoen jatetxea Aitor
Etxeberria sukaldari altsasuarraren
esku dago.

Zaharberritzea

Errotako turbina lanean jartzeko
Lezizako errekako ura errotara era-
maten zuen ubidea berreraiki da.
Turbina lanean jarrita, errotako eho-
tze harria martxan jarriko da. Bestal-
de, ubidera argindarra sortzen duen
turbina ere konektatu da eta mar-
txan jartzeko aukera izanen da.

Leziza errekako emariak errota
urte guztian martxan egoteko adine-
koa ez denez, ura berrerabiltzeko sis-
tema jarri da errotan, putzu eta pun-
patze azpiegituran oinarri duena.




Bikor aleak xehe-
xehe ehotzen
dira Olatzean

Nafarroako Mendialdeko Kul-
tur Ondarea Zaintzeko eta
Berreskuratzeko V. Lehiaketara
aurkeztu du Arbizuko Udalak
Olatzeako errota berreskuratzeko
egitasmoa, baina, Arbizukoa, aur-
tengo lehiaketan ez da saritua
izan. Saritua izan ez arren, prime-
ran ikusten da errotaren funtzio-
namendu 0soa.

Ehotze prozesua
primeran ikusteko
aukera dago Olatzean

Jakina denez, Arbizuko errota
helburu didaktiko eta turistikoa-

rekin berreskuratu da. Han eta
hemen zeuden zatiak jaso eta
zegokien tokian ezarri dira, soto-
an ubide bat egin eta, urte osoan
martxan jar daitekeela ziurtatze-
ko, ur zirkuitu itxi bat eraiki da;
izan ere, udan Leziza ibaiaren
emaria txikia izaten da. Gainera,
ponpaketa sistema bat jarri da
uraren emaria eta indarra ziurta-
tzeko. Hala, behar denean, siste-
ma martxan jarri eta primeran
ikusten da uraren indarrez gene-
radorea biraka hasten dela eta
errotarriak mugiarazten dituela.
Olatzeako landa hoteleko harre-
ratik gertu, bikor aleak xehe-
xehe nola ehotzen diren ikus
dezakegu. Sotoan, berriz, ubidea
eta generadorea.




Historia

Arbizun, XX. mendeko
jarduera ekonomikoak koo-
peratiba egitura zuten arti-
sau industria txikienetan
zuen oinarri. Industria
iraultzak argindarra ekarri
zuen. Arbizu eta Lizarraga-
bengoa argindarraz horni-
tzeko eta laboreak ehotzeko
asmoz, zenbait arbizuarrek
Molino de Arbizu S.A. koo-
peratiba sortu zuten 1914ko
garilaren 4an.

Ubanbe dermioan eraiki-
tako uharkak ematen zien
presioa eta emaria ez zen
nahikoa beharrezko poten-
tzia lortzeko. Horregatik
Zabalarte dermioan gaita-
sun handiagoko ur-biltegia
eraiki zuten. Hobekuntza lan
horien ondoren, argindarra
sortzen zuen turbina mar-
txan jarri zuten. Errota eta
900 bat herritar hornitzen
zituen. Teknologia berriek
eta zentral elektrikoek erro-
taren gainbehera ekarri
zuten, 1950ean itxi zen arte.
Kooperatiba desagertu zen.

1960ko garilaren 18an
errota udalaren eskuetara
pasa zen. Orduz geroztik
pentsio eta aterpe lanak bete
zituen errotak, bai herrita-
rrendako baita pasaeran
zeudenendako. Baina den-
borak eta mantenu eskasak
aurri egoerara eraman
zuten eraikina.

Mustutzea

Jendaurreko aurkezpen asteburua izan
zuen Olatzea landa hotelak. Ostalaritza %,
azpiegitura bisitatzen lehenak ikastetxe-
etako ikasleak izan ziren. Ostiral arra-
tsaldean gaztetxoenek landa-hotela ikusi
ahal izan zuten. Ostiral iluntzean, berriz,
mustutze ofiziala izan zen. Han bildu
ziren Sakanako hautetsi eta enpresariak,
baita Fermin Villanueva, Nafarroako
Gobernuko Turismo Produktuen Orde-
nazio eta Garapen zerbitzuko zuzendaria. I[gandean, berriz, herritarrendako
mustutzea izan zen. Arbizuar ugari joan ziren Olatzea landa hotela ezagutzera.

OLATZEAKO LANGILEEI ELKARRIZKETA:

“Proiektua arriskutsua eta neketsua
izan da, baina harro egotekoa da,
oso lan polita egin da-eta”

Zer moduz mustutze ekitaldia?

Ongi. Asteburu berean bi egu-
nez egin genuen. Azaroaren 14an,
ostirala, Nafarroako Gobernuko
Turismo Departamentuko jende-
arendako eta eskualdeko hainbat
enpresarirendako, igandean aur-
kezpen herritarra izan zen: arbi-
zuarrez gain inguruko herrietako
jendea ere etorri zen. Asteburu
gogorra izan zen, baina... nik uste
dut oso ongi atera zela.

Nolako aurkezpena izan zen?

Alkatearen hitzak eta gero, bideo
bat jarri zuten, errotaren oraingo
eta lehengo argazkiekin. Bideoa
Arbizuko Katrinek egin du, pri-
merako lana izan da. Horren
ondotik, auzate ederra eman
genuen eta hoteleko ateak zabaldu
ziren. Igandean jende asko izan
zen. Herriko jendeari gustatu
zaiola uste dugu. Lan polita egin
da, proiektu arriskutsua eta neke-
tsua baina harro egotekoa da, oso
lan polita egin da-eta.

Zer esanahi dauka errotak Arbi-
zuarrentzat?

Proiektuaren gauzarik erakarga-
rriena izan da errotaren mekanis-
moa berreskuratu dela: ubidea,
makinaria, errotarria... Ez dugu
ahaztu behar urte asko ez direla
argia ematen ziola errotak Arbizu-
ko herriari.

Sonia Ulaiar, Kontxa Benito eta
Josune Mujika

Zer eskaintzen du Olatzea hote-
lak?

11 gela dauzka, horietatik bat
ezinduendako egokituta dago. 2
gela berezi ditugu: gainerakoak bai-
no handiagoak eta hidromasajeare-
kin. Hemen lanean dekoratzaile
bikaina egon da eta hori igarri egi-
ten da. Beste 2 gela familiarrak dira,
sofa-ohearekin. Gainerako 6 gelak
estandarrak dira. 20-27 m*-ko gelak
dira, guztiak argitasun handia dute-
nak. Gela guztiak primeran daude
ekipatuta: TB, minibarra, diru-
kutxa, ikas mahaia, bainugela ede-
rra dute.

Bi jantoki daude, beheko plan-
tan dagoena 40 lagunendako ego-
kia da, sotokoa, berriz, konferen-
tzia, enpresako bilerak edo kuadri-
la afariak egiteko erabiliko da

batez ere; gainera, errotako maki-
naria izanen dute ikusgai. Astean
zehar 12 euroko menua eskain-
tzen da, asteburuetan, berriz, 23
euroko menu berezia eta karta.

Hori dena kudeatzeko nola eginen
duzue?

Badugu esperientzia handiko
pertsona bat, kudeatzaile bat:
Kontxa. Horrekin batera, Josune
eta biok gaude.

Nola emango duzue ezagutzera
Olatzea landa hotela?

Lan handia daukagu egiteko.
Zerbait egin dugu, txosten txiki
bat, errotari buruzko informazio-
arekin. Komunikabideen bitartez
ezagutaraziko dugu. Eta gure web
orrialdean ere ikusgai egonen da
(www.hotelolatzea.com).




